
Txintxarri
Azaroaren 25aren harira, aldarri-
kapenerako espazio bilakatu dira 
egunotan Lasarte-Oriako zenbait 
leku eta txoko. Indarkeria matxis-
ta salatu, eta hori desagerrarazte-
ko eskatzeko zenbait jarduera 
iragarri zituen udalak, eta horiek 
aurrera eramaten ari dira. Hilaren 
25ean, erakundeak egitarauan 
iragarritako elkarretaratzera ber-
taratu ziren dozenaka herritar. 
Ordu laurdenez eutsi zuten Ema-
kumeen aurkako indarkeriari ez 
lelodun afixa eta txalo egin zuten 
gero. Egun aldarrikatu beharrekoa 
"ezin hobeto" islatzen duen poema 
bat irakurri zuen ondoren Enkar-
ni Baztan herritarrak. EUDEL 
Euskadiko Udalen Elkarteak gaur-
ko egunerako onartutako adieraz-
pen instituzionalarekin bat egin 
du Lasarte-Oriako Udalak. Eguer-
diko kontzentrazioan ez zuten 
manifestu hori irakurri, baina 

aldizkari honen atari digitalean 
irakur daiteke. 

Egun bat geroago, berriz, hilaren 
26an, bideoforuma aurrera eraman 
zuten Biyak Bat egoitzan. Jazar-
penaren gaineko ikus-entzunezko 
bat ikusi zuten bertaratu zirenek. 
Iguripena sortu zuen deialdiak, 
izan ere, dozenaka herritar batu 
baitziren aipatu egoitzako aretoe-
tako batean. Hori ez zen izan, ordea, 
egun horretako ekintza bakarra; 
gaztetxoek ere izan zuten hausnar-
ketarako tartea. Mari Garcia La-
dero ipuin kontalariak berdinta-
sunaren gaia oinarri hartuta, 
zenbait ipuin kontatu zizkien bera 
entzutera joan zirenei. Oinetakoak 
kendu, eroso jarri eta ipuin kon-
talariaren ondoan, zirkuluan ese-
ri ziren. Hiru ordu laurden iraun 
zituen saio atsegina izan da; hori 
ere gogoetarako aproposa. 

Atzo berriz, hilaren 27an, Beldur 
Barik lehiaketako sari banaketa 

egin zuten. Sexuen Elkarbizitza-
rako Emakumeen Zentroan batu 
ziren udal ordezkariak eta lehia-
ketan parte hartutako gazteak. Bi 
lan aurkeztu dituzte aurten, eta 
biek jaso dute sari bana. La realidad 
que nadie ve lanak eskuratu du 
lehen saria, eta Hitz gozoen tranpa-k, 
bigarrena. 

Datozen hitzorduak
Hilaren 29ra bitarte izango dira 
hitzordu gehiago ere. Gaur, esate-
rako, hilak 28, ikus-entzunezko 
euskarriekin ariko dira. Manuel 
Lekuonan izango da jarduera hori, 
17:00etan. 19:30ean, berriz, Makelur 
taldeak Taberna Paraiso antzezla-
na erakutsiko du, kultur etxean. 

Bihar, aldiz, hilak 29, indarkeria 
matxista gaia oinarri hartuta, esku 
hartze komunitarioko hezitzaileek 
gidatutako ekintza egingo dute, 
Gaztelekuan, 11:00etan. Hitzordu 
den-denak 15. orrian dituzue.

Emakumeen aurkako indarkeriari ezetz esateko elkartu ziren eguerdian. TXINTXARRI

Jarduerekin  
hasi dira
Indarkeria Matxistaren Kontrako Nazioarteko Egunaren harira ekimen sorta  
antolatu du Lasarte-Oriako Udalak, zenbait eragilerekin lankidetzan. Elkarretaratzea, 
bideoforuma, ipuin kontaketa saioa eta Beldur Barik-en sariketa egin dituzte jada 

Berdintasunaren gaia jorratzeko bideoforuma egin zuten Biyak Bat-en. TXINTXARRI

Mari Garcia ipuinak adi entzun zituzten gaztetxoek. TXINTXARRI

Beldur Barik lehiaketako sari banaketa egin zuten hilaren 27an. TXINTXARRI

Menina sarietako bat jaso zuen udalak, hilaren 19an, Donostian. TXINTXARRI

Txintxarri
Arratsaldeko zazpiak pasatxo 
abiatu ziren manifestariak Oken-
do plazatik, Indarkeria Matxis-
taren Kontrako Nazioarteko 
Egunean. Kale Nagusira irten 
eta Tajamar biribilgunera iritsi 
zirenean bengala pare bat piztu 
zituzten antolatzaileek (Erreak-
zioari lubaki feministatik eran-
tzun lelodun afixa ere erakutsi 

zuten), baita euren deiari eran-
tzun ziotenen grina ere. Orduan 
hasi ziren "Gora borroka femi-
nista!" eta antzeko aldarriak 
oihukatzen. Errotonda horretan 
buelta eman, Kale Nagusian ba-
rrena segi eta Hipodromo etor-
biderantz egin zuten, abiatu diren 
enparantzara bueltatzeko. Bertan, 
udalerriko gazte feministen tal-
dea osatzen duten bi ordezkarik 

hitza hartu zuten, Azaroaren 
25eko mobilizazioaren arrazoiak 
azaltzeko.

Hasteko, nabarmendu zuten 
indarkeria ez dutela ulertzen 
"soilik erailketa matxista, bor-
txaketa edota salaketa bidez". 
Emakumeen aurkako eraso de-
nak "egungo sistema zishetero-
patriarkala, arrazista eta kolo-
niala erreproduzitzea ahalbide-

tzen duten forma eta egitura 
gisa" interpretatzen dute: "Si-
nesten ez gaituen justizia siste-
ma, polizien zalantzak, institu-
zioen hitz hutsak, eskuin mutu-
rraren zein faxismoaren gora-
kada, arrazakeria, transfobia, 
feminismoaren aurkako diskur-
tsoak inpunitate osoz zabal-
tzea...", zerrendatu zituzten. 
Mugimendu horrek erantzuteko 
duen gaitasuna aldarrikatzea-
rekin batera, horren kontrako 
erantzunak salatu zituzten: 
"Oihuak, txistuak, egindako lan 
guztia zalantzan jartzea eta ber-
biktimizazioa jasaten ditugu 
emakume trans eta bollerok".

Hori guztia ez da ausaz gerta-
tzen, feministek azpimarratu 
zutenez. Hori garbi adierazteko 
arrazoiak aletu zituzten: "Erreak-
zionarioek beharrezkoak dituz-
ten gorroto diskurtsoak, haien 
sistema erreproduzitzen jarrai-
tzeko; instituzioek indarkeria 
matxista eta arrazista lehen 
mailako arazo politikotzat ez 
hartzea; gizonen arteko anaita-
suna; gorputzen burujabetzaren 
aurkako diskurtsoak; edota fe-
minista ez den justizia sistema". 
Kontu horiek denak isolatuak 
ez izateaz gain, "aliantzan" dau-
dela zehaztu dute eta horrek 
betikotzen dituela "egitura za-
paltzaileak". 

Lasarte-Oriako egoera 
Testuinguru orokorra marraztu 
eta gero udalerrira ekarri zu-
ten"gizonen konplizitate sareak 
eraikitzen jarraitzeak eta femi-
nismoari zilegitasuna kentzeak" 
dakarrena. "Ez da urrutiko adi-
bidea honakoa: duela urte gutxi-
ra arte udalak ez zuen Berdinta-
sun teknikaririk; desegin eta 
baliogabetu egin dute herriko 
mugimendu feministarekin ba-
tera osatutako mahaia; eta fes-

tetako protokolo feministarik 
gabe jarraitzen dugu".

Horren guztiaren aurrean 
"beharrezko" ikusten dute anto-
latzea, feminismotik eraikiko 
dutelako "indarkeriarik eta za-
palkuntzarik gabeko herria". Are 
gehiago, feminismoz bustiko 
dituzte plazak, kaleak, jaiak, 
eszenatokiak, lantokiak, eta abar. 
Erantzukizunak hartzen eta, 
batez ere, "ardurak hartzea exi-
jitzen" segiko dute: "Ez dago 
erdibiderik, lerratu zaitezte: 
feminismoaren, justizia feminis-
taren, borrokarako sareen eta 
egiturak apurtzearen alde; eta 
arrazakeriaren, erasoen, anaidien 
eta zapaltzen gaituzten egituren 
kontra". 

Bukatzeko, egun horretan mo-
bilizazioak egin zituzten gaine-
rako herri eta hirietan bezalaxe, 
"gora borroka feminista!" oihu-
katu zuten.

Indarkeria Matxistaren Kon-
trako Nazioarteko Egunaren 
harira, gazte feministek iragarri 
dute ekimen gehiago aurrera 
eramango dituztela gaur, hilak 
28, Xirimiri elkartean, 19:00eta-
tik aurrera: poteoa egingo dute 
aurrena eta toka txapelketa gero.

Okendo plazatik abiatu ziren manifestariak, Kale Nagusia zeharkatzen. TXINTXARRI

"Ez dago erdibiderik; 
lerratu zaitezte"
Herriko gazte feministek egindako deiari erantzun eta dozenaka lasarteoriatar  
manifestatu dira erdigunean barrena, 'Konplizitate sareen aurrean erresistentzia feminista'  
lelopean. Bertatik eraikiko dute "indarkeriarik eta zapalkuntzarik gabeko udalerria"

FEMINISTEN 
MANIFESTAZIOAREN 
BIDEO LABURPENA

Txintxarri
UGTk uste du gaur-gaurkoz 
Etxez etxeko Laguntza Zerbi-
tzuaren baldintzak zehaztuko 
dituen pliegoak argitaratu gabe 
egotea "justifikaezina" dela. Hori 
hala izanik, aipatu sindikatuak 
nabarmendu du Lasarte-Oriako 
Udalaren jarrera "adar jotzea" 
dela.  Hala, gogorarazi du aipa-
tu zerbitzuko hitzarmen berria 
iragan maiatzaren 5ean argita-
ratu zela buletin ofizialean, eta 
hala eta guztiz ere, enpresa 
esleitu berria dagoen unetik 
aurrera soilik izango dela lan 
hitzarmen hori eraginkorra. 

SERVEOko beharginek (zer-
bitzua kudeatzen duen egungo 
enpresa da), lan hitzarmena 
zela-eta, mobilizazioak hasi zi-
tuzten duela urtebete baino 
gehiago, baina 2024ko apirilaren 
19an, horiek bertan behera utzi 
zituzten. Erabaki hori udaleko 
osoko bilkuran langileen alda-
rrikapen nagusiak jasotzen 
zituen mozio bat onartu zelako 
hartu zutela ekarri du gogora 

aipatu sindikatuak. Halaber, 
orduko hitzordu hartan ados-
tutakoa gogorarazi dute: "Mo-
zioak, zehazki, 2018tik izoztu-
tako soldatak dituzten langileen 
lansariak eguneratu ahal iza-
teko aurrekontu partida bat 
onartzea jasotzen zuen". 

Gauzak horrela, izapide hori 
gaindituta, hitzarmena aldiz-
kari ofizialean argitaratu eta 
zerbitzuaren lizitazioa egin arte 
itxarotea beste aukerarik ez 
zuten etxen etxeko zerbitzuko 
langileek. Kontua da, ordea, 
hitzarmena maiatzaren 5ean 
argitaratu bazen ere, oraindik 
orain ez direla argitaratu en-
presek lizitazioan parte hartze-
k o  b a l d i n t z e n  a g i r i a k . ​ 
Egoera horren aurrean, UGTk 

adierazi du langileak "gutxie-
tsita" sentitzen direla, eta uda-
la "iruzur egiten ari zaiela" 
iritzi dutela.

Gauzak horrela, egoera hori 
guztia kontuan hartuta, laster 
mobilizazioak egitea eta, egoe-
rak aurrera egin ezean, greba-
ra joatea proposatu dute. ​

Sektoreko arduradunarentzat 
langileek zazpi urtera itxaroten 
jarraitzea "onartezina" da, eta 
beste sektore batzuetako kasuak 
aipatu ditu, udal autobusen 
zerbitzua kasu: "Kasualitatez 
sektore maskulinizatuagoa da, 
eta dagoeneko atera dituzte 
beren baldintza agiriak".  ​Ema-
kume langileen iritziz, "diskri-
minazioa" da hori.

Aldizkari hau inprimatzera 
bidali bitartean egoerak beretsua 
izaten jarraitzen duela jakin du 
TXINTXARRI-k. Langileetako 
batek ahotik jakin ahal izan du 
astelehenean egoerea bestelakoa 
izan daitekeela, baina hori hala 
dela ziurtatu arte, iragarritako 
jarrerari eutsiko diote langileek. 

Egoera ikusirik, mobilizazioak hastea erabaki dute Etxen Etxeko Laguntza Zerbitzuko langileek. TXINTXARRI

Mobilizazioak hasiko 
dituztela iragarri dute
Lasarte-Oriako Udalaren Etxez Etxeko Laguntza Zerbitzuko beharginak ordezkatzen 
dituen UGT sindikatuak TXINTXARRI aldizkariari jakinarazi dio aipatu langileek zazpi 
urte daramatzatela euren lan baldintzak eguneratu gabe

GAUR-GAURKOZ 
EGOERA ZEIN DEN 
KONTUAN HARTUTA, 
MOBILIZAZIOAK 
HASTEA ERABAKI DUTE

Txerriaren 
bueltako jaia
Txerribodaren ohiturari eutsi eta 
animalia horretan ardaztutako 
jarduera ugari egin zituzten Virgen 
de Guadalupe Extremadurako 
Etxean, hilaren 21etik 23ra: 
jatekoak egiten ikasteko tailerrak, 
herri otorduak, hitzaldiak, 
karaokea... Egun horietan bertaratu 
zirenek, asko ikasteaz gain, 
egindakoa probatzeko abagunea 
izan zuten.

TXINTXARRI

TXINTXARRI

Sute bat, Kale Nagusian
Hilaren 27an, goizeko 04:34an, sute bat gertatu zen Kale Nagusian 
dauden abandonatutako pabilioietako batean. Bertan bi egunez bizitzen ari 
zen 38 urteko gizon frantses batek sua piztu zuen gau hotzari aurre 
egiteko eta gasolina bota zuen, garrak bizitzeko. Horrek zauri larriak 
eragin zizkion eta Bilboko Gurutzetako Ospitalera eraman zuten.

TXINTXARRI

Formatu txikia, poz handia
Scooter Club Euskadi elkarteko kideek giro ederrean itxi zuten urtemuga 
berezirako (duela 25 urte ekin zioten rallyak egiteari) ekimen sorta. 
Motorzaleen topaketa egin zuten, ohikoa baino egitarau murritzagoarekin, 
baina pasio berberarekin. Ibilgailuak ikusgai jarri zituzten Okendo plazan, 
ibilbidea egin zuten, elkarrekin bazkaldu zuten eta baita jolastu ere.

Txintxarri
Abenduaren 3a da Euskararen 
Nazioarteko Eguna eta hori 
aldarrikatu eta ospatzeko, hiru 
jarduera nagusi zehaztu ditu 
Alkortak.  Egun seinalatuaren 
bezperan izango da lehena, hots 
abenduaren 2an.  Euskaraz 
irakurtzeko bitaminak tailerra 
aurrera eramango dute Manuel 
Lekuona Kultur Etxeko hitzal-
di aretoan. 18:00etan izango da 

hitzordua, eta antolatzaileek 
jakinarazi dute helduei zuzen-
duta dagoela. Mireia Delgado 
Exposito pedagogo, prestatzai-
le eta bitartekariak dinamiza-
tuko du saioa.

Hurrengo egunean, abendua-
ren 3an,  mintzodromoa egingo 
dute. 10:00etan hasi eta 11:00ak 
bitarte, Okendo plazan. Ekimen 
hori Ttakun Kultur Elkartea-
rekin elkarlanean aurrera era-

mango dute, eta nagusiki, La-
sarte-Oriako euskaltegietako 
ikasleei eta giro lasaian hiz-
kuntza praktikatu nahi duten 
euskaldunei zuzenduta dago. 

Azkenik, eta hirugarren jar-
duera gisa, Tiki-toki bideo la-
burren lehiaketaren berri eman 
du Euskara saileko zinegotziak. 
Ttakun Kultur Elkarteko Gaz-
te Kluba programako 9 eta 12 
urte bitarteko haurrentzat 

prestatutako saioa izango da, 
eta esaldi dibertigarri, esaera 
zahar edo aho korapilatsueta-
tik sortutako bideoekin aritu-
ko dira parte hartzaileak. 
Ikus-entzunezko horien proiek-
zioa eta sari banaketa aben-
dua r en  5 e an  i z ango  d a , 
18:00etan, Manuel Lekuona 
Kultur Etxean.

Horrez hain, udalak  Euska-
raren Nazioarteko Egunerako 
adierazpen instituzionala onar-
tuko du, eta horren gaineko 
informazio zehatza bidaliko 
die udal langile guztiei, eus-
kararekiko barne konpromisoa 
sendotzeko. 

Udal Euskaltegiko zuzendari 
Pili Galanek ere hitz egin du, 
eta herriko euskaltegietako 
ikasle oro deitu du egitasmoe-
tan parte hartzera. 

Ahalegina, dataz harago
Honako adierazpenak ere egin 
ditu bere hitzartzean Alkortak: 
“Abenduaren 3ko data sinbo-
likoaz harago, gure helburua 
da euskara urte osoan presen-
te egotea udalerrian, familietan, 
elkarteetan, kirolean eta baita 
udaletxe barruan ere”. Gauzak 
horrela, hori hala izan dadin 
urte osoan zehar garatu dituz-
ten proiektu eta egitasmoak 
ere errepasatu ditu. Aurtengo 
mugarrien artean nabarmendu 
du AROA Plan Estrategikoa 
martxan jarri izana. Gogora-
razi du ekimen hori datuak 
eguneratzeko eta diagnostikoa 
egiteko fasean dagoela; 2026ko 
lehen hilabeteetatik aurrera 
aurkeztuko dituzte emaitzak 
eta jarduera ildo nagusiak. 
Tresna horri erreferentzia egi-
nez, honakoa esan du Alkortak: 
"AROA Planari esker, Lasar-
te-Oriako euskararen egoeraren 

argazki eguneratua izango dugu, 
eta zorroztasunez eta parte 
hartuz, datozen urteetako lehen-
tasunak zehaztuko ditugu”.

GurasoLeku egitasmoa ere 
ahotan izan du, eta baita uneo-
tan martxan dagoen Imanol 
Lizardi II. Bertso Astea ere. 
Horren gainean adierazi du 
jarduera horrek "euskarazko 
sorkuntza indartzea" bilatzen 
du, baina ez hori bakarrik, 
baita bertsoaren kultura be-
launaldi berrietara hurbiltzea 
ere. Gaineratu du bertsolari-
tzaren etorkizun oparoko gaz-
teak deskubritu eta babestera 
bideratua ere badagoela.

Ez ditu bazter utzi Lasar-
te-Orian euskara sustatzeko 
lan egiten duten eragileei bi-
deratutako dirulaguntzak. 
Ohartarazi du sailak ohiko 
babes ekonomikoak eta hitzar-
menak mantendu eta indartu 
egin dituela.

Ate joka dugun urte berrira-
ko Euskara arloko programa 
berriak lantzen ari direla ere 
iragarri du Alkortak. Horieta-
ko bat kirol elkarte eta klub 
nagusietan euskararen erabi-
lera bultzatzera bideratuta 
egongo da. Bigarren programa, 
berriz, Gidabaimena Euskaraz 
izenekoa, Euskadiko Autoes-
kolen Federazioarekin elkar-
lanean garatuko da eta xede 
izango du Lasarte-Oriako ikas-
leek euskaraz ikasteko eta 
gidabaimena lortzeko aukera 
izan dezaten laguntzea.

Ezker-eskuin: Pili Galan, Mari Karmen Ormazabal, Ana Labaka, Estitxu Alkorta eta Andoni Salsamendi. TXINTXARRI

Euskararen Nazioarteko 
Eguna bizitzeko deiak
Euskara saileko zinegotzi Estitxu Alkortak iragarri ditu jarduerak, eta herritarrak horiekin 
bat egin eta egitasmoetan parte hartzera deitu ditu. Ondoan izan ditu Euskara saileko 
zerbitzuburu Ana Labaka, Udal Euskaltegiko zuzendari Pili Galan, Muntteri AEKko Andoni 
Salsamendi eta Ttakun Kultur Elkarteko ordezkari Mari Karmen Ormazabal

TAILERRA, 
MINTZODROMOA ETA 
BIDEO LABURREN 
LEHIAKETA IRAGARRI 
DITU ALKORTAK

Lizardiren 
omenez
Imanol Lizardi II. Bertso Astea 
martxan da; bertso sariketa 
izango da gaur, hilak 28. 
Astelehenean, berriz, 'Garbi-
tzailearena' emanaldia ikusi 
zuten ikasleek, eta igandera 
bitarte, Jalgiko erakusketa 
bisitatzeko aukera izango 
dute bezeroek.

LABURREAN

Adimen desgaitasuna duten 
pertsonen alde Donostiako 
Bulebarra betetzeko deia egin 
dute eragile horretako kideek. 
Abenduaren 2an 
kontzentrazioa egingo dute 
bertan, 18:15ean, eta geroago, 
19:00etan, ekitaldi nagusia 
aurrera eramango dute 
Antzoki Zaharrean. Inguruko 
herrietako jendea gonbidatu 
dute parte hartzera.

Donostian ekingo dio 
Atzegik kanpainari

Txintxarri
Txiroaren etxean pozak gutxi 
irauten omen duela dio esaera 
zaharrak. LOOPA plataformako 
kideek horixe uste dute, gero 
eta pobreagoa dela lasarteoria-
tarrek euren udalerriko osasun 
zentroan jasotako arretaren 
kalitateak. Uda igarota konten-
tuago zeuden, kupo medikuen 
betetze mailari dagokionez behin-
tzat egoerak "nabarmenki" ho-
bera egin duelako (toki guztiak 
betetzera iritsi gabe). Ez dute 
luzaroan sentitu hori, berriki 
jakin baitute anbulategi horrek 
zuzendaririk ez duela, eta horrek 
asko kezkatu ditu: "Gure ustez, 
ia 20.000 erabiltzaile artatu behar 
dituen eta egiturazko egoera 
zailean dagoen osasun zentro 
batek nekez erantzungo die gure 
osasun beharrei". 

Hori eta beste kontu ugari 
kontatzeko elkartu dira gaur 
goizean Donostiako Ospitalearen 
atarian, eta baita Donostialde-
ko ESIko zuzendari-kudeatzai-

le Maite Martinez de Albenizi 
aurrez aurreko bilera eskatze-
ko ere. "Bizi dugunak sortzen 
digun kezka azaldu eta horri 
irtenbidea emateko hartu beha-
rreko neurrien gaineko infor-
mazioa eskatuko diogu", aurre-

ratu dute. Duela hilabete eta 
erdi beste agerraldi publiko bat 
egin zuten, orduko horretan, 
Gasteizen dagoen Eusko Lege-
biltzarrean.

Lasarte-Oriako osasun zen-
troaren egoerari buruzko zehaz-

tapen gehiago eman dituzte 
agerraldian. Esaterako, kupo 
guztiak ez daudela beteta: ba-
tzuek ez dute profesionalik eta 
beste batzuen betetze maila % 
50-60koa da. Horri lotuta, sala-
tu dute langileen bajak, oporrak, 
baimenak eta bestelakoak ez 
dituztela ordezkatzen. "Pazien-
te asko ez artatzea eragiten du 
horrek". Erretiroa hartzen du-
ten beharginen ordezkapenei 
dagokionez, berriz, "atzerapen 
handiz" ematen dituztela jaki-
narazi dute: "Sei hilabete igaro 
dira azken medikua ordeztu 
duten arte". 

Gaur-gaurkoz, anbulategi ho-
rrek 12,5 kupo ditu. LOOPAko 
kideen aburuz, gehiago izan 
behar lukete, udalerriaren "ezau-
garri soziodemografikoak" dire-
la-eta: 75 urtetik gorako bizilagun 
gero eta gehiago, horien maila 
sozioekonomikoa, eta abar. "Ikus-
pegi sanitariotik, ezinbestekoa 
da Lasarte-Oria birdimentsio-
natzea". Aipatu dituzte baita ere 
itxaron zerrendak luzeak izatea 
"izugarri" zailtzen duela espe-
zialistengana joatea, batetik, eta 
Hernaniko larrialdietako eskual-
de zerbitzua ere ez dela "alter-
natiba eraginkor bat". 

Proposamen bat Legebiltzarrean 
Eusko Legebiltzarreko Osasun 
Batzordean ordezkaritza duten 
alderdi politikoetako batek, EH 
Bilduk, proposamen bat egin 
zuen asteleheneko saioan: az-
tertzea zer-nolakoa den Lasar-

te-Oriako nahiz Andoaingo 
osasun zentroen egoera, bien 
egoera eraldatzeko helburua-
rekin. Hori horrela, honakoa 
eskatu zioten Osasun Sailari: 
i udalerri horietako osasun 
zentroen azterketa "sakona" 
egitea, kupo medikuen eta ho-
riek betetzeko zailtasunen gai-
nean; Lehen Mailako Arreta 
Unitateetako buruei ahalmena 
ematea, sei hilabeteko epean, 
langile guztiekin adostutako 
ordutegi eta txandaketa pro-
posamena egiteko; beharginek 
aukera izan dezatela zentro 
bakoitzeko ordutegia eta lanal-
dietako orduak egokitzeko, 
ikusita zer-nolakoak diren 
arratsaldeko txandak betetzeko 
zailtasunak; eta azterketa gau-
zatu nahiz beharrezko aldaketak 
egin bitartean, aurten amaitu 
duten egoiliarrei "kontratu luze 
eta erakargarriak" eskaintzea, 
Andoainen zein Lasarte-Orian 
bete gabe dauden tokiek hutsik 
jarrai ez dezaten.

Alderdi horrek berriki jaki-
narazi duenez, Eusko Legebil-
tzarreko Osasun Batzordeak ez 
zuen proposamen hori onartu, 
aurka bozkatu zutelako EAJk 
eta PSE-EEk. 

Lehen arreta indartzea ere galdegin dute. LOOPA PLATAFORMA

Donostialdeko ESIko 
zuzendariarekin biltzeko
Osasun publikoaren alde lanean ari den LOOPA plataformako kideek agerraldia egin 
dute Donostiako Ospitale atarian. Zentro hori eta beste zenbait kudeatzen dituen 
Maria Martinez de Albenizekin aurrez aurre elkartzeko eskaera egin dute bertan

LOOPA-KOEN USTEZ, 
HERRIKO OSASUN 
ZENTROAK 12,5  
KUPO MEDIKU BAINO 
GEHIAGO BEHAR DITU

Lierni Apaolaza Urdanpileta
Txokolatea, bizkotxoa eta bingoa. 
Horiek izan dira lasarteoriatar 
talde batek erabili dituen osa-
gaiak, bizilagunen elkartasuna 
sustatzeko. Okendo plazan izan 
ziren lanean hilaren 21ean, 
16:00etatik 21:00etara; eguraldia 
euritsua eta hotza izan bazen 
ere, 626 euro biltzea lortu zuten. 
Jakinarazi dute diru hori Bar-
tzelonako Sant Joan de Deu 
ospitaleari eman diotela, haurren 
minbiziaren aurkako "trata-
mendu berritzaileak" ikertzen 
laguntzeko. "Espainiar estatuan 

1.200 haurri eragiten die gaixo-
tasun horrek urtero; beharrez-
koa da eritasunaren ezaugarriak 
espezifikoki aztertzea", gehitu 
dute. Ekimen hori aurrera era-
man duten bosgarren urtea izan 
da eta, aurrekoetan bezala, La-
sarte-Oriako Udaleko Gizarte 
Zerbitzuak sailaren laguntza 
izan dute.

Aurtengo jarduneko berrikun-
tza nagusia bingo solidarioa izan 
da. Herriko zenbait norbanakok 
nahiz komertziok zozkatzeko 
produktuak eman zizkieten an-
tolatzaileei, errifen bidez parte 

hartu zuten bizilagunei sari gisa 
emateko. Hauek izan dira kola-
boratzaileak: Kairos Lasarte, Ore 
Ama okindegia, Berasategi Ka-
feak, Lilura liburu denda, Martin 
Berasategui jatetxea, La Perla 
Talaso Sport eta Realaren gizo-

nezkoen lehen taldeko jokalari 
Jon Martin. "Beraien parte har-
tzea, gugana etorri diren herritar 
guztiena bezala, funtsezkoa izan 
da ekimena aurrera eraman ahal 
izateko", nabarmendu dute bul-
tzatzaileek.

Eguraldi txar eta hotzari 
gailendu zaio solidaritatea
Haurren minbizia ikertzen laguntzeko 626 euroko 
ekarpena egin du herritar talde batek berriki

Bi herritar, txokolate beroz betetako edalontziak eskuetan. TXINTXARRI

Txintxarri
Eguerdi aldera, eserlekuak oku-
patzen hasi zen jendea. Udal Li-
burutegiko hitzaldi aretotik at, 
literatura sarien banaketa aurre-
ra eraman zuten hilaren 22an, 
Antonio Mercero gunean. Irabaz-
leak eta beraiekin etorritakoak 
jesarrita, hainbat zutik egon ziren, 
gela txikia geratu zelarik. Aur-
kezle lanetan, Ainara Elicechea 
kultur zinegotzia eta Agustin 
Valdivia alkatea aritu ziren. Saioa-
rekin hasteko, Valdiviak Rafik 
Schami idazlearen hitz batzuk 
irakurri zituen, eta aipuaren ha-
rira, idaztearen "ahaleginari" 
buruz aritu zen, baita izkiriatzea-
ren lanaren gainean ere. Adiera-
zi nahi diren ideiak laburbiltzeko 

hitzak topatzea zein garrantzitsua 
den aitortu zuen.

Guztira 108 obra aurkeztu di-
tuzte parte hartzaileek aurten. 
Haur eta gaztetxoek 53 lan aur-
keztu dituzte: 12, A kategorian, 
eta 41, B kategorian. C kategorian 
ez dute lanik aurkeztu. kontra-
ra, helduen lehiaketan, euskaraz 
bost mikrokontakizun eta sei 
poesia jaso dituzte; eta gaztela-
niaz, 35 mikrokontakizun eta 
bederatzi poesia.

Ohiko legez, sari banaketari 
ekin aurretik, saritutako hain-
bat obra leitu zituen Aiertzak: 
Udane Cuetos Armasen Mari 
azken lamia, idazlana eta Carlos 
Marcos Estebanezek idatzitako 
Autobiografía sin título mikro-

kontakizuna. Egiteko horretan, 
Adrian Golbano Larragaña pia-
nojole gaztearen doinuak izan 
zituen bidelagun.

Haur eta Gazteen Literatur 
Lehiaketako aurtengo epai-
mahaia osatu dute Ane Labaka 
Mayozek, Idoia Garzes Aldaza-
balek eta Lierni Rekondo Villa-
ronek. Helduen Literatur Lehia-
ketan, berriz, Felipe Juaristi 
Galdosek, Karlos Linazasoro 
Izagirrek eta Elisabete Tolare-
txipi Lertxundik euskarazko lan 
onenak hautatu dituzte; eta Ma-
rian Benitez Izquierdok, Mertxe 
Tranche Iparragirrek eta Albert 
Vazquez Perezek, gaztelaniaz-
koak. Idazkari lana Isabel Fuer-
tes Machinek bete du.

Udal ordezkariek eman zizkieten sariak literatur lehiaketetan parte hartu duten idazleei. TXINTXARRI

Idazle gazteak nahiz 
helduak saritu dituzte
Aretoa aldatu eta Antonio Mercero gunean aurrera eraman dute lehiaketa guztietako 
sari banaketa. Kategoria bakoitzera aurkeztutako lanak batuta, 108 jaso dituztela 
adierazi dute ekimenaren antolatzaileek. Irakurketa eta pianoarekin jantzi dute ekitaldia

TXINTXARRI

Gogotik gozatu du publikoak
Goiko Gela taldeak kontzertua eskaini zuen hilaren 22an kultur etxean. 
Southern gospel azpigeneroko kantu ezagunen euskarazko bertsioak kantatu 
zituzten, baita zenbait abesti original ere. 2020ean sortutako talde donostiar 
honek lau abeslari ditu: Jon Imanol Etxabe, Julen Morgado, Santi Romano eta 
Olatz Otxoa. Eurekin batera, bateria, baxu eta pianojolea oholtzaratu ziren. 
Azken honek gidatzen du taldea; Iñaki Miguelek, hain zuzen. Lasarteoriatarrek 
ederki igaro zuten ilunabar hotza, musikaren doinuekin. 

TXINTXARRI

Plaza dantzek hartu dute Okendo
Entseatzen hasi zirenetik orain arte ikasitakoa erakusteko gogoz, dantzan 
eta barrez aritu ziren Plaza Dantza egitasmoko hainbat kide, Okendo 
plazan, hilaren 23an. Pika, ebats, dobla eskuin edo ezker, eguraldi ona 
izan zutelarik, inguruko tabernetan eserita zeuden lasarteoriatarrak izan 
zituzten ikus-entzule. 

Santa Zezilia 
ospatu dute
Musikarien zaindariaren eguna 
izan zen hilaren 22a eta horren 
bueltan emanaldi bereziak egin 
dituzte herriko zenbait eragilek.

Alboka Abesbatzako kideek 
hurrengo eguneko elizkizunean 
abestu zuten, San Pedro parrokian. 
Ostean, Usurbilgo Artzabal 
jatetxean bazkaldu zuten.

Bestalde, Udal Musika Eskolako 
kideek hilaren 25ean jo zuten.

TXINTXARRI

Lierni Apaolaza Urdanpileta
Ekitaldia sorpresa batekin hasi 
zen. Izan ere, txistulariek ha-
rrera egin zieten Manuel Lekuo-
nara gerturatutako guztiei. Ez 
da ohikoa izaten eserlekua to-
patzerakoan, txistuz eginiko 
doinuak izatea soinu banda. 
Alabaina, ostiral honetakoak 
arrazoi jakin bat zuen, Idoia 
Garzes Aldazabal beraiekin ari-
tzen baita Lasarte-Oriako ekin-
tzak girotzen. Eurek ezusteko 
horrekin agurtu nahi izan zuten 
kidea gidoilari lanetan arituta-
ko Lurdes Iriondo, ez gera alfe-
rrik pasako dokumentala herrian 
erakutsi aurretik. Inge Mendio-
roz Ibañez zuzendariarekin eta 
muntatzailearekin batera etor-
tzean, Garzesek pozarren jaso 
zituen; saltoka eta irribarretsu. 
Mendiorozek telefono mugikorra 
atera eta eszena grabatu zuen, 
haren keinuak ere barrea era-

kusten zuen. Besarkada eta muxu 
bana emanda, denak batera, 
aretora sartu ziren.

Hirurogeita hamar minuturen 
bueltan, tertuliari ekin zioten 
bi egileek. Aurretiaz, salatik at, 
obraren azken sekuentziak be-
giratzen aritu ziren, euren artean 
hainbat kontu gogora ekartzen, 
ziurrenik. Beste behin, Mendio-
rozek hainbat une betirako erre-
gistratu zituen sakelekoari esker. 
Aretoan sartzerakoan, Ibañezek 
eta Garzesek txalo zaparrada 
jaso zuten herrikideengandik.

Ikus-entzunezkoaren germe-
nari buruz aritu ziren. Horren 

harira, Mendiorozek jakinara-
zi zuen beste lan batean bu-
ru-belarri zela errotu zuela lehen 
sustraiak, duela hiruzpalau 
urte. Mikel Laboa Katedrako 
hitzaldia batera joan, eta ber-
takoek esan zioten Lurdes Irion-
doren gaineko "zerbait" egitea. 
Tertulian, zintzoki adierazi zuen 
bere etxean ez zegoela Iriondo-
ren diskarik eta harekiko irudi 
zaharkitua zuela. Dena den, 
ikertzen hasi eta berehala kon-
turatu zen bazegoela istorio bat. 
Hortik gutxira, Iriondok 1967an 
argitaratutako Zeruko Argia-n 
argitaratutako Euskalerriko 
eskaleak artikuluarekin topo 
egin zuen. Bertan urnietarrak 
kulturgileei aitortza egiten zien. 
Testu horrekin batera, Irion-
dorekiko ideia erabat transfor-
matu eta Idoia Garzes Aldaza-
balengana jo zuen gidoia idaz-
ten hasteko.

Erronka nagusia gidoia izan 
da. Biek ala biek aitortu zuten 
Iriondo hilda egoteak harekin 
hitz egiteko aukera erabat deu-
sezten zuela. Hala ere, argi zuten 
narratzaileak nork behar zuen 
izan: "Lurdes berak egingo zuen 
bere istorioaren kontalaria". Ez 
zuen hainbatetan egin ohi diren 
"irakurketarik" egin nahi. Berak 
idatzitako letrak hartu zituzten, 
elkarrizketatuak eta 60ko hamar-
kadan idatzitako artikulua, ele-
mentu horiek ondu zuten testu 
literarioa.

Testuinguruaren garrantzia
Era berean, Mendiorozen ustez 
testuinguratzea oso garrantzitsua 
delako, gogora ekarri zuen Lur-
des Iriondo oholtzaratutako 
urteetan, euskara debekatuta 
zegoela. Hori dela-eta, Ez Dok 
Amairu taldearekin batera ari-
tutako emanaldiren ikus-entzu-
nezkorik ez dago, emanaldi 
horiek filmatzeak "ondorioak" 
ekartzen zituelako. "Frikiren" 
baten esperoan, zuzendariak 
plazaratu zuen mugimenduzko 

irudien bila aritu zela denbora 
luzez. Tamalez, ez zuen ezer ez 
topatu. Imajina horien falta ere 
axuta izan dute.

Zortzi emakumeri egindako 
elkarrizketek osatzen dute doku-
mentala: Koro Berasategi Iriondo, 
Maite Idirin Solatxi, Patxika 
Erramuzpe Alfaro, Mariasun 
Landa Etxebeste, Agurtzane In-
txaurraga Etxebarria, Amagoia 
Mujika Tolaretxipi, Ana Guada-
lupe Fernandez Bilbao eta Jule 
Goikoetxea Mentxaka.

Garzesi gidoia idazteko gonbi-
tea egitean, jorratzeko gaiak zituen, 
besterik ez. Horiekin gogoetatzean, 
bost emakumezkoen izenak ager-
tu ziren, inkonszienteki. Euren 
esparruetan egindako lan dela-eta; 
esaterako, Mujika izan zen Irion-
do elkarrizketatu zuen azken 
kazetaria, soilik emakumezkoak 
elkarrizketatzea hautua izan zen, 
hortik aurrera. Erabaki horren-
gatik, Ez Dok Amairu proiektuko 
Irigarairekin eta beste hainbate-
kin izan zela gaineratu zuen 
Mendiorozek, eta argi utzi ziela 
beraiek ez zirela pantailan ager-
tuko. Horren aurrean, gizonezko 
horiek ados agertu ziren. Horre-
la isilpean geratutako Lurdes 
Iriondok "oholtzan eta taulatik 
at egindako isileko lanari" boz-
goragailua ipini eta emakumez-
koen komunitatea sortu eta pan-
tailaratu dute bi herritarrek.

Proiekzioaren ostean ikus-entzuleekin hitz egin zuten Mendiorozek eta Garzesek. TXINTXARRI

"Lurdesek berak izan 
behar zuen bere 
istorioaren kontalaria"

IRIONDOK "OHOLTZAN 
ETA TAULATIK AT 
EGINDAKO ISILEKO 
LANARI" BOZGORAILUA 
IPINI DIOTE

BI HERRITARREK 
AITORTU DUTE 
DOKUMENTALAREN 
GIDOIA IZAN DELA 
ERRONKA HANDIENA

Inge Mendioroz Ibañez eta Idoia Garzes Aldazabal herritarren eskutik aurkeztu dute 
Lasarte-Orian 'Lurdes Iriondo, ez gera alferrik pasako' dokumentala. Emanaldi baten 
eta bestearen artean Eusko Ikaskuntzaren Baiona Hiria aintzatezpena jaso dute

Taldekide dituen txistulariek sorpresa ederra eman zioten Garzesi. TXINTXARRI

Garzes eta Mendioroz, hilaren 22ko sari banaketa ekitaldian. NAHIA GARAT

Txintxarri
Banakako Gipuzkoako Xake Txa-
pelketak lehiatu dira urria eta 
azaroa bitartean. Herriko ordez-
kariak maila ezberdinetan borro-

katu dira eta batzuk lehen pos-
tuetan izan dira.

Taula Xake Klubeko ordezka-
ritza zabala izan da kategoria 
ezberdinetan (ikus koadroa); 2., 

3. eta Kadete mailan jardun dira 
klubeko kideak. Horien artean, 
Jose Ignacio Etxeberriak lortu 
du emaitzarik onena. Bost neur-
ketari aurre egin die herritarrak 

eta hiru irabazi eta bi berdindu 
ostean, bere mailako txapeldun 
da.

Izan da bi mailetako lehiatan 
izan direnak ere, Daniel Vegas 
eta Erlantz Sanchez kasu. Biek 
2. eta kadete kategorietan parte 
hartu dute eta xake klubak etor-
kizuna duela erakutsi dute gazteek.

Horiez gain, Gros Xake taldean 
ari den Juan Rodriguez herritarrak 

Superbeterano mailako lehia jo-
katu du eta laugarren izan da.

Taldekoa prestatzen
Buruz buruko jarduna amai-
tzearekin bat, urtarrilean hasi-
ko den taldekako txapelketa 
prestatzen hasiko dira Taulako 
kideak. Aurten lehenengoz hiru 
maila ezberdinetan taldea izan-
go du herriko klubak.

Taula Xake klubeko jokalarietako batzuk, jardunaldi ezberdinetako partidetan lehian. HONDARRIBIA MARLAXKA XAKE KLUBA

Jose Ignacio Etxeberria, 
Gipuzkoako txapeldun
Taula Xake klubeko zein herriko xake jokalariek maila ezberdinetako Gipuzkoako 
txapelketan aritu dira. Talde horretako kide Etxeberria garaile izan da Errenterian jokatutako 
2. mailako lehiaketan. Beste maila batzuetan ere lehen postuetan izan dira ordezkariak

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Irauli Bosteko KK - Ostadar SKT
Igandea. 15:00. Matigoxotegi, Donostian

GORENGO MAILA
Ostadar SKT - Sanpedrotarra FE
Igandea. 11:20. Michelin kirol gunean.

ERREGIONALEN I. MAILA
Texas Lasartearra CF - Landetxa KTCD
Larunbata. 17:30. Michelin kirol gunean.
Trintxerpe CD - Ostadar SKT 
Larunbata. 17:30. Trintxer, Pasaian.

OHOREZKO JUBENIL MAILA
Ast. Mundarro - Ostadar SKT
Larunbata. 16:00. Zarkumendegi, Astigarragan

JUBENILEN GORENGO MAILA
Ostadar SKT - Añorga KKE B
Larunbata. 11:30. Michelin kirol gunean.
Soraluze CF - Texas Lasartearra CF 
Igandea. 16:30. Ezozia, Soraluzen.

JUBENILEN I. MAILA
Ostadar SKT - Euskalduna A. B
Larunbata. 15:30. Michelin kirol gunean.
Amara Berri KE B - Texas Lasartearra CF
Larunbata. 19:30. Martutene, Donostian.

OHOREZKO KADETE MAILA
Ostadar SKT - Danena KE
Larunbata. 17:30. Atsobakar kirol gunean.

ARETO FUTBOLA
OHOREZKO ERREGIONAL MAILA

Miren taberna B - Eguzki Arkupe Rehab. 
Ostirala. 20:00. Elorsoro kirol., Oiartzunen.

ERREGIONAL I. MAILA
Eguzki ISU Leihoak - Janrablue B
Ostirala. 20:50. Maialen Chourraut kirol.

GAZTEEN MAILA
IEguzki Lekuona tai.  - Goierri  KE
Larunbata.11:30. Maialen Chourraut kirol.

SASKIBALOIA
SENIOR II. MAILA

ZAST Oak - Ostadar SKT
Larunbata. 20:00. Aritzbatalde kirol., Zarautzen.

SENIOR III. MAILA
Andraitz UZ -  Ostadar SKT
Ostirala. 19:00. Legazpian.

JUNIOR ERREND., IGOERA
Ostadar SKT - Bera Bera
Larunbata. 13:30. Maialen Chourraut kirol.

K. ERRENDIMENDU URREA
Krean Ointxe! - Ostadar Alvite Arqu. 

Igandea 12:00. Musakola kirol., Arrasaten.

K. PARTAIDETZA
Eskoriatza KE Gorria - Ostadar SKT
Larunbata. 09:30.  Eskoriatzan.
Ostadar Beltza - Goierri Idegrafic
Igandea. 09:30. Maialen Chourraut kirol.
Erroibide Irun - Ostadar Urdina
Igandea. 09:45. Azken Portu kirol., Irunen.

BOLEIBOLA

EUSKAL LIGA, I. MAILA
Ostadar SKT - Galdakao BT
Larunbata. 18:00. Maialen Chourraut kirol.

EUSKAL LIGA, II. MAILA
Ostadar SKT  - CD Ibararte
Igandea. 11:30. Maialen Chourraut kirol.

GIPUZKOAKO K., JUBENIL MAILA
Goierri - Ostadar SKT
Igandea. 10:00. Aldiri kirol., Urretxun.

GIPUZKOAKO K., K. ERRENDI.
Ostadar SKT - Bera Bera Azul
Larunbata. 09:30. Maialen Chourraut kirol.

GIPUZKOAKO K., K. PARTAI.
Suger trebeak 2 - Ostadar SKT
Larunbata. 12:30.  Azken Portu kirol., Irun.

PILOTA
ESKUZ BINAKA, NEGUA, NAGUSIAK

Hernani - Intza KE
Ostirala. 20:00 (4. partida). Hernanin

ESKUZ BINAKA, KADETEAK, 3. MAILA
LAPKE 1 - Intza KE
Ostirala. 17:45 (2. partida). Lazkaon.

ESKUZ BANAKA, KADETE, 2. MAILA
Aloña Mendi - Intza (Elola)
Ostirala. 18:15 (3. partida). Oñatin.
Legazpi - Intza (Jauregi)
Ostirala. 18:30 (2. partida). Legazpin.
Intza (Atorrasagasti) - Gaztelupe
Larunbata. 10:30 (2. partida). Michelin pil.

 IGERIKETA
ALEBIN LIGA

Buruntzaldea IKTko alebin 
mailako gaztetxoek ligako 
bigarren jardunaldiari aurre 
egingo diote.
Larunbata. 18:00. Allurralde kirol., Andoainen.

BENJAMIN TOPAKETA
Buruntzaldea IKTko benjaminek 
topaketa garaiari hasiera 
emango diote.

Larunbata. 18:00. Allurralde kirol., Andoainen.

ERRUGBIA
OHOREZKO B MAILA

Cormoran RC - Gipuzkoa Sortzen
Igandea.12:00. Santander, Kantabrian.

EUSKAL LIGA, I. MAILA
BRT Menditarrak - Gipuzkoa Sortzen 
Larunbata. 16:00. Elizondo, Nafarroan.

EUSKAL LIGA, II. MAILA
Gipuzkoa Sortzen - La Unica RT
Larunbata. 15:30. Atsobakar kirol gunean.

18 URTEZ AZPIKOA, 1. MAILA
Zarautz Beltzak Eibar - Gernika RT
Larunbata. 10:30. Asti, Zarautzen.

16 URTEZ AZPIKOA, 2. MAILA A
Iruña RC - Zarautz Beltzak Eibar
Larunbata. 10:30. Iruña, Nafarroan.

TXIRRINDULARITZA
GIPUZKOAKO SARIA

Gipuzkoako Sariko laugarren 
saioa lehiatuko dute Andoaingo 
Txirrindularitza eskolako 
herritarrek. 
Larunbata. 14:00. Anoetako bel., Donostian.

2. mailako txapelketa, Beraungo egoitza
• Jose Ignacio Etxeberria 1º
• Erlantz Sanchez 9º

2. mailako txapelketa, Donostiako egoitza
• Daniel Vegas 4º

3. mailako txapelketa, Beraungo egoitza
• Alejandro Sanchez 7º
• Unai Granado 10º
• Juan Cruz Figueras 11º
• Juan Luis Varela 13º
• Inhar San Sebastian 20º
• Mikel Manterola 25º

Superbeterano mailako txapelketa
 • Juan Rodriguez 4º

Kadete mailako txapelketa
• Erlantz Sanchez 10º
• Daniel Vegas 11º

Herritarren sailkapenak

Txintxarri
Lasarte-Oria Kirol Elkarteko 
(LOKE) judokek hilaren 23an 
azaroako azken hitzordua lehia-
tu zuten Urnietako kiroldegian, 
junior mailako Gipuzkoako txa-
pelketa.

Elkarteko kideek ederki egin 
zieten aurre euren borrokei eta 
lau domina jantzi zituzten; Aitor 
Santosen zilarrezkoa eta Anne 
Linazasoro, Iraia Diez zein Unai 
Guisadok brontzezkoa.

Horri esker, abenduaren 14an, 
Erandion (Bizkaia) jokatuko den 
Euskadiko txapelketarako txar-
tela eskuratu dute laurek.

Txapelketak eta azterketa
Ez da hori LOKEko kideek hu-
rrengo hilabetean izango duten 
lehia bakarra izango; abendua 
hitzorduz betea dute judokek.

Beterano mailako Espainiako 
txapelketan izango da Asier Sa-
gasti abenduaren 7an Segovian 
(Gaztela eta Leon); 13an, kadeteek 
Erandioko torneoan parte hartu-
ko dute eta astebete geroago, 

hilaren 20an, Kantabrian junior 
mailako Espainiako kopako jar-
dunaldian ere lehiatuko dira. 
Egun horretan bertan, gainera, 
gerriko beltzeko azterketa egingo 
dute taldeko hainbat kidek.

LOKEko judokak, junior 
mailako podiumean
LOKEko judokek lau domina eskuratu dituzte junior mailako Gipuzkoako txapelketan. 
Abenduan lehiatuko den Euskadiko txapelketarako sailkatu dira kirolariak. Hurrengo 
hilabetean, taldekideek lehiak eta gerriko beltzeko azterketa izango dituzte

Txintxarri
Hitzordu erabakigarria jokatuko 
du Ostadar SKTko Kadete Erren-
dimendu taldeak. Gipuzkoako 
kopako azken fasera bide emango 
dion bigarren postua jokoan izan-
go du ligaxkako azken jardunal-
dian. Urdin-beltzek Bera Bera 
Azul taldearekin borrokatu behar-
ko dute hilaren 29an, Maialen 
Chourraut kiroldegian.

Bi ekipoek neurketa bakarra 
galdu dute, sailkapen buru den 
Aiztondo Neskide Kirol Taldea-
ren aurka. Gainera, euren mul-
tzoko puntuazioan berdinduta 
daude, bosna puntu dituzte. 
Beraz, bigarren postua eskura-
tzeko partida interesgarria iku-
si ahalko dute kiroldegiko kan-
txara hurbiltzen diren zaletuek.  

Errendimendu kategoriako 
ordezkariek norgehiagoka pres-
tatzeko tartea izan dute, ez bai-
tute hitzordurik jokatu hilaren 
laugarren asteburuan. Boleibol 
taldeko gainerako ordezkariek, 
aldiz, partidak izan zituzten.

Zorte ezberdina
Euskal Ligako taldeak sendo ari 
dira jardunean. Etxetik kanpo-
ko neurketak irabazi eta euren 
multzoetako lehen postuetan 
mantendu dira.

Lehen taldea ederki borroka-
tu zen Vialki Jatorkideren aur-
ka Gasteizen (Araba). Lehia 
estua izan zen puntu bakoitzean, 
baina Ostadarreko kideak era-
soan fin ibili eta 0-3 (24-26, 19-25 
eta 18-25) gailendu ziren.

II. mailako taldeak ere ez zuen 
huts egin Toloboleiren aurka, 
Usabal kiroldegian. Tolosako tal-
deak bigarren jokoa (25-23) bere-
ganatu arren, gainerako hirurak 
urdin-beltzen aldeko izan ziren; 
17-25, 12-25 eta 14-25.

Gipuzkoako kopari dagokionez, 
jubenil mailako taldeak bere 
balioa erakutsi zuen Donostian. 
Aldapeta A-ren aurka borroka-
tutako norgehiagoka jokatu zuen. 
Puntuz puntu, 1-3 (17-25, 25-23, 

19-25 eta 22-25) garaitu zuen aur-
karia.

Kadete partaidetza kategoriko 
kideek ezin izan zuten garaipena 
erdietsi, ordea. Urdin-beltzak 
partida aurrera joan ahala hobe-
to jokatu arren, Harresi 1ek 3-0 
(25-14, 25-19 eta 26-24) irabazi zuen.

Infantil partaidetzako taldeak 
ere bere hitzordua galdu zuen. 
Aldapeta Maria gorriaren aurka-
ko neurketan 1-3koa izan zen azken 
emaitza (6-25, 25-23, 12-25 eta 14-25).

Kadete Errendimendu taldea, Hernaniren aurkako partidan. TXINTXARRI

Kadete Errendimendu taldea, 
Kopako azken fasearen bila
Bera Bera Azul taldearen aurka multzoko bigarren 
postuagatik borrokatuko du ligaxkako azken partidan

LOKEko judokak, txapelketan eskuratutako dominekin. LOKE JUDO

Eguberrietarako atzerako kon-
taketa hasi da eta horrekin ba-
tera, urteari kirola eginez amaie-
ra emateko proposamena egin 
dute aurten ere Lasarte-Oriako 
San Silvestre lasterketako an-
tolatzaileek.

Egun osoan zehar, jarduera 
ezberdinak izango dira Okendo 
plazan, baina proba arratsalde-
ko 16:00etan izango da. Parte 
hartzen duten korrikalari zein 
ipar martxalariek 5,5 kilome-
troko ibilbidea egingo dute.

Antolatzaileek webgune bidez-
ko izen ematea ireki dute da-
goeneko. Abenduaren 28ra arte 
www.sansilvestrelasarteoria.com 
helbidean egin daitezke inskrip-
zioak eta zazpi euro ordaindu 
behar dira.

Urtero lez, opariak zozkatuko 
dira parte hartzaileen artean 
eta mozorro onenek ere izango 
dute saria.

San Silvestre 
lasterketako izen 
ematea ireki dute

Txintxarri
Real Sociedad eta Sanse taldee-
tan lehian ari diren Jon Martin 
eta Lander Astiazaran fin ibili 
dira euren ligetako neurketetan.

Jon Martin laugarrenez ja-
rraian Real Sociedad taldeko 
hamaikakoan izan zen Osasu-
naren aurka, hilaren 22an. 

Sadarreko partidan sendo izan 
zen herritarra eta talde txuri-ur-
dinaren garaipenean (1-3) bere 
harritxoa jarri zuen.

Egun batzuk geroago, hilaren 
24an, Sansek Valladolidekin 
neurtu zituen indarrak Anoetan. 

Astiazaran norgehiagoka osoan 
izan zen zelaian eta gol aukera 
nabarmena izan zuen lehen za-
tian; langa gainetik joan zen 
bere jaurtiketa.

Baliozko puntuak
Herriko taldeei dagokionez, de-
netariko emaitzak izan ziren. 
Baina aipatzekoak dira Ostada-
rreko Erregional Gorenak eta 
Texas Lasartearra FCko Erre-
gional I. mailako taldeek lortu-

tako puntuak. Horiei esker, 
euren sailkapenetako lehen 
postuetan mantentzen dira he-
rriko ordezkariak.

Urdin-beltzen Erregional Go-
renak aurreko jardunaldiko 
beheraldiari aurre egin eta ber-
dinketa lortu zuen Usurbil FTren 
aurka.

Zuri-urdinen lehen taldeak, 
aldiz, 1-3 irabazi zion Beti Ona 
CDri.

Martin eta taldekideak, Osasunari 

Martin eta Astiazaran 
herritarrek, lan ona ligan
Realak 1-3 irabazi du Osasunaren aurka Iruñean eta 
Sanse 1-0 gailendu da Valladoliden kontra Anoetan

Beltzek denetariko emaitzak, 
txapelketa ezberdinetan
Ligako hitzorduetan zein Euskadiko 17 urtez azpiko 
selekzioarekin izan dira lehian herriko errugbi jokalariak

Txintxarri
Beltzak RTko jokalariek hiru 
partida jokatu zituzten hilaren 
22ko eta 23ko asteburuan. Txan-
ponaren bi aldeak bizi izan zi-
tuzten herriko taldeko ordezka-
riek.

Euskal Ligako I. mailako neur-
ketaz gozatu zuten zaletuek 
Atsobakar kirol gunean. Getxo 
Etorkizuna izan zuen aurrez 
aurre Gipuzkoa Sortzen taldeak. 
Beltzek ongi borrokatu arren, 
bizkaitarrek eraman zuten ga-
raipena, 10-24; Mikel Ibisate 
herritarrak entsegu bat egin 
zuen.

Zarautzen, aldiz, Ohorezko B 
mailako taldeak erraz garaitu 
zuen Iruñeko La Unica Rugby 
taldea. Hasieratik aurre hartu 
zuten eta 47-5 amaitu zen nor-
gehiagoka. Jokin Beloki herri-
tarra aulkian hasi eta bigarren 
zatian atera zen jokatzera.

Era berean, Erkidegoen arte-
ko CESA txapelketako bigarren 
jardunaldia lehiatu zen eta Eus-
kadiko taldeek Valentzia Erki-
degoko ordezkariak izan zituzten 
aurkari. 

17 urtez azpiko taldean izan zen 
bakarrik Lasarte-Oriako ordez-
karitza, Aitana Lazcano. Emaku-
meen taldeak Valentzia hiribu-
rura egin zuen bidaia. Tamalez, 
aurkaria nagusi izan zen eta 25-0 
gailendu zen. Lazcano bigarren 
zatian atera zen zelaira. 

Hilabeteko azken asteburuko 
hitzorduei dagokienez, Euskal 
Ligako II. mailako lehia izango 
da Lasarte-Orian, hilaren 29an. 
Aurreko astean Ohorezko B mai-
lan jokatutako talde berdinek 
neurtuko dituzte indarrak, Gi-
puzkoa Sortzen eta La Unica RT.

Euskal Ligako I. mailako neurketa. TXINTXARRI

Txintxarri
Neguko Ligako bigarren jardu-
naldia lehiatu zen hilaren 15ean, 
Hernaniko kiroldegian. Burun-
tzaldea IKTko kirolariak zein 

herriko igerilariek parte hartu 
zuten hitzorduan eta euren mar-
kak ondu zituzten.

Buruntzaldea IKTko kideei 
dagokionez, hamabi kirolari 

egon ziren igerian infantil, junior 
eta absolutu mailan eta heme-
zortzi marka berri ezarri zituz-
ten. Ikus koadroa.

Gainera, infantil kategoriako 
gazteak Gipuzkoako zein Euskal 
Herriko Txapelketarako giltza 
edo gutxienekoetatik gertu da-
biltza eta Aitor Ormazabalek, 
esate baterako, 400 m. lau estilo 

probako markarekin Euskal 
Herriko lehiarako txartela es-
kuratu du.

Horiez gain, Fortuna taldean 
igerian ari diren Kimetz de La 
Cruz eta Ibon Elola herritarrak 
ere izan ziren lehian. De la Cru-
zek 50 m. libre (28,29) eta 100 m. 
bizkar (01.06,02) proban egin 
zuen igeri eta Elolak 50 m. (26,03) 

zein 200 m. (02.08,60) libreetan. 
Horrez gain, 4x100 m. libre pro-
bako erreleboan ere izan ziren 
igerian (03.55,18).

Maila horietako kideek atseden 
izango dute abenduaren 13ra 
arte. Bien bitartean, hilaren 29an, 
benjaminek lehen jaialdia eta 
alebinek ligako bigarren jardu-
naldia izango dute, Andoainen.

Buruntzaldea IKTko kideak, 
prestakuntzan aurrera
Markak ondu eta Euskal Herriko txapelketarako 
gutxieneko bat eskuratu dute ligako bigarren saioan

Neguko Ligako bigarren saioan parte hartu zuten igerilariak. BURUNTZALDEA IKT

Txintxarri
Ezker Hormako Gipuzkoako 
txapelketan ari dira Intzako 
kadete mailako ordezkariak. 
Batzuk bakarkako lehian mur-
gildu dira eta binakakoan, aldiz, 
lehen fasea amaitzear dute.

Buruz buruko lehiaketan, biga-
rren mailako bi partidari egin 
zieten aurre Kadete 2. mailako 
ordezkariek eta emaitza ezberdi-
nak izan zituzten Michelin pilo-
talekuan jokatutako neurketetan.

Oier Jauregi nagusi izan zen 
Gaztelupeko Aranbururen aurka; 
18-2 gailendu zen. Eta Oier Elola-
ri berdindua zirudien norgehia-
gokak azken tantoetan ihes egin 
zion; Tolosako Juantorenak era-
man zuen garaipena, 16-18.

Binakako lehian, aldiz, Intzako 
bikote bakarra dago txapelketan. 
Kadete 3. mailako kideak sailka-
peneko lehen hiru postuetan gera-
tzeko lehian ari dira eta partida 

garrantzitsua izan zuen hilaren 
21ean, sailkapeneko buru LAPKE 
1en aurka. Bikoteek neurketa go-
gorra jokatu zuten baina emaitza 
lazkaotarren aldeko izan zen, 22-16.

Horrez gain, binakako Negua 
txapelketa ere martxan da eta 
lehen jardunaldian Intza KEko 
nagusi zein kadete mailako or-

dezkariek aurkari bera izan 
zuten, Aloña Mendi.

Nagusiak etxen lehiatu ziren. 
Nahiz eta hasieran neurketa 
berdindua izan, oñatiarrek ihes 
egin eta 14-22 irabazi zuten.

Oñatin, aldiz, kadeteek argi 
utzi zuten oraindik tokeko pi-
lotara moldatu behar direla; 
22-10 galdu zuten.  

Teknifikazio saioak
Intza KEko entrenamenduez 
aparte, Gipuzkoako Euskal Pi-
lota Federazioak (GEPF) aurten 
ere teknifikazio proiektua jarri 
du martxan. Egitasmo horrek 
lurraldeko pilotariei entrena-
mendu tekniko pertsonalizatua 
eskaintzea du xede eta Intzako 
hainbat kirolari izan dira auke-
ratuak jardueran parte hartzeko: 
Oier eta Irai Jauregi anaiak, 
Itxaso Iparragirre eta Kimetz 
Atorrasagasti.

Jauregi, sakea egiten. TXINTXARRI

Intzako pilotariek, ezin 
aurkariak gainditu
Nahiz eta herriko pilota elkarteko ordezkariak ongi jardun, neurketa bakarrean lortu 
dute garaipena; Jauregik Gaztelekuko aurkaria gainditu du. Gipuzkoako Euskal  
Pilota Federazioko teknifikazio saioetan izango dira lanean pilotarietako batzuk 

• Amaiur Iparragirre: 400 m. lau estilo, 06.10,97.
• Ane Meyer: 100 m. bular, 01.45,91 eta 50 m. tximeleta, 38,34.
• June Apeztegia: 100 m. lau estilo, 01.43,09.
• Izaro Bautista: 50 m. libre, 36,82 eta 100 m. lau estilo, 01.37,66.
• Aiala Rojo: 100 m. lau estilo, 01.34,87 eta 200 m. libre, 02.51,82.
• Lier Garmendia: 100 m. bizkar, 01.16,07 eta 100 m. lau estilo, 01.21,74.
• Aitor Ormazabal: 100 m. bizkar, 01.11,27 eta 400 m. lau 

estiloetako, 05.38,22.
• Ander Martinez: 100 m. lau estilo, 01.19,56.
• Nille Becerra: 100 m. bular, 01.40,38 eta 100 m. lau estilo, 01.28,94.
• Laida Guerrero: 100 m. lau estilo, 01.37,28.
• Aitor Estanga: 100 m. bizkar, 01.26,22 eta proba bereko lehen 50 

metroetako pasea, 39,10.

Lasarte-Oriako Udalak 
hilaren 21ean jakinarazi 
zuen itxi egin behar izan 
duela kiroldegiko 
igerilekua, "arazo 
teknikoengatik". Berriz 
erabiltzeko moduan 
dagoenean abisua emango 
duela adierazi du.

Igerilekua, 
itxita

Txintxarri
Ostadar Saskibaloia saileko 
Errendimendu kategoriako or-
dezkariak Euskal Ligarako bi-
dean dira.

Kadete Errendimendu Urreko 
Ostadar Alvite Arquitecturak 
ligaxkako azken lau jardunaldiei 
aurre egungo die hurrengo as-
teetan. Ligaxkako lehen sailkatua 
zuzenean igoko da eta hurrengo 
lau taldeek toki batengatik lehia-
tu beharko dute; onenak lortuko 
du helburua. Egun hirugarren 
postuan daude urdin-beltzak eta 
hurrengo hitzorduetan orain 
arteko maila mantenduz lortuko 
dute txartela. 

Hori dela eta, neurketa garran-
tzitsua jokatu zuen kadete taldeak 
hilaren 22an, Maialen Chourraut 
kiroldegian; bigarren sailkatu den 
ZAST izan zen aurkari.

Bi taldeak gogotsu atera ziren 
kantxara. Ondorioz, lehen laur-
denean puntu gutxi egin zituzten, 
6-4. Neurketa berdindua izango 
zela zirudien arren, hurrengo 

hamar minutuetan etxeko taldeak 
erasoan asmatu eta errenta han-
ditu zuen, 25-15. 

Atsedenaldiaren ostean, za-
rauztarrak partida parekatzen 
saiatu ziren, baina urdin-beltzek 
ongi eutsi zieten eta 16-16ko 
partziala izan zen. Azken laur-
denean berriro ere etxekoek 

errenta handitu eta garaipena 
erdietsi zuten, 59-42. 

Igoeran, estropezu
Junior Errendimendu mailako 
ordezkariek, aldiz, kanpoan hasi 
zuen igoera fasea. Easo Basket 
Irulearen aurka lehiatu zen lehen 
hitzorduan Lasarte-Oriako taldea 

eta ez zuen egunik onena izan. 
Donostiarrek eraman zuten 
neurketa, 68-57. 

Txapelketako horretan ligaxka-
ko bi multzoetako lehen eta biga-
rren sailkatuak daude lehian: 1. 
multzoko Saski Axular Izaburu 
eta Ostadar SKT eta 2. multzoko 
Bera Bera Indabe elektrizitatea 
eta Easo Basket Irulea. Lau jar-
dunaldiri egin beharko diete tal-
deek eta horietan beste multzoko 
ordezkariak izango dituzte aurrez 
aurre. Lehen eta bigarren postuan 
amaitzen duten taldeek Euskal 
Liga jokatuko dute.

Beste emaitzak
Gainerako taldeei dagokionez 
gehienek etxean jokatu zuten eta 
denetariko emaitzak izan ziren.

Denboraldiko bigarren garai-
pena erdietsi zuen 3. mailako 
taldeak Errotaundiren aurka. 
Hasieratik aurrea hartu eta bi-
garren laurdenean nagusi izan 
zen talde urdin-beltza. Horri 
esker, gainerako hogei minu-
tuetan ongi eutsi zion aurkaria-
ren erasoari eta 55-52 amaitu 
zen neurketa.

2. mailako taldeak, aldiz, Or-
dizia izan zuen aurkari. Nahiz 
eta etxekoak ordiziarrak euste-
ko ahaleginak egin, aurkaria 
23-79 gailendu zen.

Eta kadete partaidetza taldeek 
ere ez zuten zorterik izan. Os-
tadar Urdinak ezin izan zuen 
Plastigaur gainditu: 33-57. Eta 
Ostadar Beltzak 24-55 galdu zuen 
ZASTon Martin taldearen aurka.

Kadete Errendimendu Urrea taldeak pauso bat aurrera eman du ZAST garaituz. TXINTXARRI

Errendimendu taldeek, 
maila igoera jomugan
Junior Errendimendu taldeak igoera fasea hasi du. Ez du zorterik izan, Easo Basket 
Irulearen aurka galdu du. Kadete Errendimendu ekipoak, aldiz, igoera jokatzea 
ahalbideratuko dion sailkapeneko lehen postuetan egoteko borrokan ari da

Txintxarri
Eguzki Areto Futbola saileko 
ordezkariek azken jardunaldi 
oparoa izan zuten; guztiek pun-
tuak eskuratu zituzten euren 
partidetan.

Ohorezko Erregional Mailako 
Eguzki Arkupe Rehabilitacio-
nes-ek aurreko saioko arantza 
kendu ahal izan zuen Maialen 
Chourraut kiroldegian Janrablue 
Futsal taldearen aurka jokatu-
tako partidan. Hasieratik aurrea 
hartu zuen etxeko taldeak eta 
ongi mantendu zuen errenta 
azkenera arte; 9-6 irabazi zuen.

Eguzki ISU Leihoak taldeak, 
aldiz, berdinketako puntua igo 
zuen sailkapenera. Erregional 
I. mailako taldeak Tolosalaren 
aurka neurketa berdindua jo-
katu zuen. Aurkaria aurretik 
jarri ostean, erasoak ongi lan-
duta berdindu eta aurretik jar-
tzea lortu zuen etxeko taldeak. 
Baina tolosarrak ez ziren buru-
makur geratu eta azkenean bi-
nako berdinketa eskuratu zuen.

Gazte mailako Eguzki Lekuo-
na tailerrak erraz gainditu zuen 
Irun Futsal; 1-14 gailendu ziren 
hori-beltzak.

Eguzki Escalerilla tabernak 
ere garaipena eskuratu zuen 
kadete mailan Antiguoko Ser-
vicios Industriales taldearen 
aurka; 4-2 gailendu zen.

Infantil taldeek ere ez zuten 
huts egin. Eguzki Patricio ta-
berna eta Eguzki Andatza ta-
berna taldeak nagusi izan ziren. 
Lehenak 5-1eko emaitza esku-
ratu zuen Lauburu KE Ibarraren 
aurka eta bigarrenak 1-11 Anti-
guoko KE Imatel taldeari. 

Neurketa interesgarriak
Hileko azken asteburuan neur-
keta zirraragarriak izango di-
tuzte herriko ordezkariek. Sail-
kapeneko bigarren postuan 
dauden Miren Taberna OKE B 
eta Janrablue Futsal B izango 
dituzte Ohorezko Erregional 
mailako zein Erregional I. mai-
lako taldeek, hurrenez hurren.

Eguzki AFko ordezkariek 
jardunaldi borobila izan dute
Areto futbol talde guztiek puntuak eskuratu dituzte 
euren hitzorduetan; gehienek garaipena erdietsi dute

Eguzki Areto Futbola sailak klubeko gurasoei zuzendutako hitzaldi 
sorta bat antolatuko du ikasturtean zehar. Lehena hilaren 26an izan 
zen Antonio Mercero aretoan. Areto futbol epaile eta kirol psikologiako 
irakasle Kepa Diezek Areto Futbolaren Bidezko Garapen Integrala. 
Gurasoek beren seme-alaben kirol tutoretzan duten zeregina hitzaldia 
eskaini zien aretoa lepo bete zuten entzuleei.

Gurasoekin ere, lanean

Mercero guneko hitzaldi aretoa bete zuten gurasoek. EGUZKI AF

Txintxarri
Gipuzkoa Sariko hirugarren 
hitzordua lehiatu zuten txirrin-
dulariek Donostiako Antonio 
Elortza belodromoan. Hainbat 
eroriko izan ziren pistan eta 
kirolari bat ere artatu behar 
izan zuten. Hori dela eta, proba 
batzuk atzeratu behar izan zi-
tuzten.

Kadete mailako A multzoan 
lehiatu ziren Xabat Martin eta 
Dario Sanchez, eta Junior A 
mailan, Luken Garmendia, An-
doaingo Txirrrindulari eskolako 
herritarrak. Bi proba burutu 
zituzten gazteek, kanporaketa 
eta puntuazioa. 

Martinek lortu zituen emai-
tzarik onenak. Eguneko sailka-
pen orokorrean laugarren izan 
zen herritarra eta probaka, 
laugarren kanporaketan eta 
seigarren puntuazioan. Aurreko 
bi asteetako emaitzei esker, sail-
kapen orokorrean lehen postuan 
mantentzen da.

Egun zaila izan 
arren, lehen 
postuari eutsi 
dio Martinek
Herriko txirrindularia 
laugarren izan da 
hirugarren jardunaldi 
gorabeheratsuan

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin kirol 
gunearen azpian. 629 77 33 87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertso-
na behar dugu, Soziosanitario titu-

luduna. 685 70 44 40 edo 635 20 
73 86.

Hernaniko taberna bat kudeatuko duen 
norbaiten bila nabil. 687 35 50 95.

ESKARIA
Lan bila nabil: ordu, lanaldi osoak, 
externa moduan, garbiketa edo adine-
koen zaintza. Dokumentazioa dut, 
baita titulu soziosanitarioa ere. Pertso-
na serioak bakarrik deitu edo WhatsApp 

mezua bidali honako zenbakira: 666 
22 44 69.

Interna edo externa moduan lan egi-
teko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumen-
tazioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

Jeep Grand Cherokee Limited da 
kotxearen modeloa. Oso ongi zain-
du dugu, garajean gordeta. 182.000 
kilometro ditu, berrikuspena eta IAT 
azterketa egin berri. Diesela da eta 
automatikoa Prezioa, 13.500 euro. 
659 33 33 92 (Adela).

AZOKA TXIKIA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Noriega 
Zaldua eta Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Eneko Sanchez 
eta Udane Guisado.

 

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Zeroa Multimedia, S.A.
Lege Gordailua: 
SS-513/93

OSTIRALA, 28 	 LASA

LARUNBATA, 29 	 GIL

IGANDEA, 30 		 GIL

ASTELEHENA, 1 	 DE MIGUEL

ASTEARTEA, 2 	 ACHA-ORBEA

ASTEAZKENA, 3 	 KNIESE

OSTEGUNA, 4 	 KNIESE

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

SUDOKUA

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

ZORION AGURRAK

Maddi
Zer moduzko 
ongietorria egin 
diozu 3.5 bertsioari? 
Harrera on ala ez 
hain on? Beti bezain 
ederki ikusten 
zaitugu guk 
behintzat! Zorionak 
Ttakuneko lankideon 
partez.

Leire
Zorionak Leire! Ondo 
ospatu zure eguna. 17 
besarkada denon 
partez bihotzez. 
Aiton-amona eta 
familien partetik. 
Maite zaitugu!!!!!

Errigoraren eskertza
EZINBESTEKOEI: euskaltzale, 
ekoizle, auzolangile, milaka kon-
tsumitzaile... GUZTIOI MILA 
ESKER!

Inoiz saskien bidez bideratu den 
ekarpenik handiena jasoko du 
Agerreko (Nafarroa erdi eta he-
goaldeko) euskalgintzak 2025eko 
Euskarari puzka kanpainan ba-
natu diren saskiei esker!!!

Jakin ezazue Errigorako ateak 
zabalik dituzuela bertan modu 
desberdinetan parte hartzeko eta, 
gurekin harremanetan jarri nahi-
ko bazenute, hauxe duzue helbidea: 
errigora.lasarteoria@gmail.com.

Zorionak eta mila esker biho-
tzez!!! Jarrai dezagun tantaz tan-
ta eta auzolanean elkartasun 
uholde hau elikatzen.

ESKERTZA

Javier
Zorionak artista! Zein 
ongi pasa genuen 
larunbatean! 47ak oso 
ondo erori zaizkizu! 
Aiba! Kandelak 
alderantziz zeudela?? 
Adimen Artifiziala 
izango zen... jejeje!

OSTIRALA 28
LASARTE-ORIA Azaroak 25
Ikus-entzunezko euskarriak. Esku 
hartze komunitarioko begiraleen 
eskutik, euskaraz.
Gaztelekua, 17:00etan.

LASARTE-ORIA Bertsolaritza
Imanol Lizardi II. Bertsolari Gazteen 
Sariketa egingo dute. Sei bertsolari 
gazte hauek ariko dira finalean: 
Urko Arakistain, Kattalin Arabaolaza 
eta Maddi Lasa (lasarteoriatarra da) 
gipuzkoarrak; Enara Gallastegi eta 
Ekhi Zuloaga bizkaitarrak; eta Jokin 
Onaindia arabarra. Olatz 
Zuazubiskar izango da gai jartzailea; 
epaimahaikideak, berriz, Unai 
Muniain eta Amaia Otxotorena. 
Horrez gain, Lizardi zenaren figura 
eta bertsolaritzak Lasarte-Orian 
utzitako arrastia erakutsiko dituzte 
irudien bidez Jalgi Kafe Antzokian. 
Ekimen hori hilaren 30era arte 
egongo da ikusgai. 
Mirentxu, 18:00etan.

LASARTE-ORIA Gastronomia
Aterpea elkartearen XI. Pintxo Bidea 
hasiko da. Bezeroek elaborazio 
goxoak dastatzeko aukera izango 
dute.
Parte hartuko duten ostalaritza 
establezimenduetan, 19:00etatik 
21:00etara.

LASARTE-ORIA Azaroak 25
Makelur antzerki taldeko kideek 
Taberna Paraíso antzezlanaren 
emanaldia egingo dute.
Kultur etxea, 19:30ean.

LARUNBATA 29
LASARTE-ORIA Azaroak 25
Indarkeria matxista gaia oinarri 
hartuta, esku hartze komunitarioko 
hezitzaileek gidatutako ekintza. 
Gaztelekua, 11:00etan.

LASARTE-ORIA Gastronomia
Aterpea elkartearen XI. Pintxo Bidea 
hasiko da. Bezeroek elaborazio 
goxoak dastatzeko aukera izango 
dute.
Parte hartuko duten ostalaritza 
establezimenduetan, 19:00etatik 
21:00etara.

LASARTE-ORIA Jaialdia
Jalgune elkarteko lagunek euren 
"indar iturri" izan dena ospatuko 
dute: aniztasuna. Lagun ugarirekin 
partekatuko dute oholtza. Sarrera 
doakoa da baina gonbidapenak 
eskuratu beharko dituzte ekitaldira 
joan nahi dutenek.
Manuel Lekuona Kultur Etxea, 
18:00etan.

IGANDEA 30
LASARTE-ORIA Zinema
Haurrei zuzendutako El mago de 
Ciudad Esmeralda filma 
proiektatuko dute. Sarrerek 4 euro 
balio dute.
Manuel Lekuona Kultur Etxea, 
17:00etan

LASARTE-ORIA Zinema
Helduei zuzendutako Los domingos 
filma proiektatuko dute. Sarrerek 6 
euro balio dute.
Manuel Lekuona Kultur Etxea, 
19:30ean

ABENDUAK 2
LASARTE-ORIA Azaroak 25
Uxue Alberdiren Hetero liburuaren 
gaineko solasaldi literarioa. Irakurle 
Txokoarekin elkarlanean 
antolatutako jarduera da, eta 

Aintzane Usandizaga idazleak 
dinamizatuko du. 
Antonio Mercero aretoa, 
18:00etan.

LASARTE-ORIA Jarduera
Euskaraz irakurtzeko bitaminak 
saioa aurrera eramango dute. 
Bertaratzea doakoa da. 
Kultur etxeko hitzaldi aretoa, 
18:00etan.

ABENDUAK 3
LASARTE-ORIA Jarduera
Mintzodromoa aurrera eramango 
dute Euskararen egunean. 
Okendo plaza, 10:00etan.

ABENDUAK 5
LASARTE-ORIA Zinema
Okendo Zinema Taldeak La voz de 
hind pelikula proiektatuko du 
helduentzat. Sarrerek 6 euro balio 
dute. 
Manuel Lekuona Kultur Etxea, 
20:00etan.

ABENDUAK 6
LASARTE-ORIA Topaketa
Errumaniar jatorria duten eta gure 
herrian nahiz ingurukoetan bizi 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Bertsolaritza
Imanol Lizardi II. Bertsolari Gazteen Sariketako finala jokatuko dute sei 
bertsolari gaztek; horien artean ariko da Maddi Lasa herritarra (hilaren 28ko 
jardueretan kontsulta ditzakezue gainerako partaideen izenak). 
Mirentxu, 18:00etan.

diren lagun ugari elkartuko dira 
euren jaioterriko nazioarteko eguna 
ospatzeko. 
14:00etan, herri bazkariari ekingo 
diote, Errumaniako plater ezagun 
ugari dastatuta. 
17:30ean, kontzertua emango du 
Formatia Transilvania bikoteak. 
Decebal elkarteko kideek antolatu 
dute ekimena eta jakinarazi dute 
beharrezkoa dela aurretik izena 
ematea, 606 74 28 70 telefono 
zenbakira WhatsApp mezu bat 
bidalita.
Gizarte Etxea jatetxea, 14:00etan.

ABENDUAK 10
LASARTE-ORIA Literatura
La Uruguaya liburuari buzurko 
solasaldia egingo dute Monica 
Leivak gidatuta. Saioa gazelaniaz 
izango dela iragarri dute 
antolatzaileek.  
Udal Liburutegia, 18:00etan.

LASARTE-ORIA Opera
La forza del destino operaren 
bertsio digitala proiektatuko dute. 
Sarrerek 7,5 eta 9 euro artean balio 
dute. 
Manuel Lekuona Kultur Etxea, 
19:00etan.

ABENDUAK 12
LASARTE-ORIA Kirola
Urtean zehar nabarmendutako 
kirolariak saritzeko Kirol Gala 
aurrera eramango du Lasarte-
Oriako Udalak. Bertaratzeko 
gonbidapenak eskuratzea 
ezinbestekoa da. 
Manuel Lekuona Kultur Etxea, 
18:30ean.

ABENDUAK 13
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Manuel Lekuona Kultur Etxeko 
hitzaldi aretoa, 11:00etan.

LASARTE-ORIA Dantza
22. Dantza Zirkuituaren barruan, 
Kukai Dantza Taldeak Txalaparta 
emanaldia erakutsiko du. Sarrerek 
6 euro balio dute.

Manuel Lekuona Kultur Etxea, 
20:00etan.

ABENDUAK 14
LASARTE-ORIA Literatura
Zero Sette Akordeoi Orkestrak 
emanadlia eskainiko du. 
Brigitarren komentua, 11:45ean.

LASARTE-ORIA Zinema
Haurrei zuzendutako Tigre galdua 
filma proiektatuko dute. Sarrerek 4 
euro balio dute.
Manuel Lekuona Kultur Etxea, 
17:00etan

LASARTE-ORIA Zinema
Helduei zuzendutako Los colores del 
tempo filma proiektatuko dute. 
Sarrerek 6 euro balio dute.
Manuel Lekuona Kultur Etxea, 
19:30ean

 ABENDUAK 16
LASARTE-ORIA Literatura
Jule Goikoetxearen Politeismo 
bastarta liburuaren gaineko solasaldi 
literarioa. Irakurle Txokoarekin 
elkarlanean antolatutako jarduera da, 
eta Aintzane Usandizaga idazleak 
dinamizatuko du.
Udal Liburutegia, 18:00etan.

LASARTE-ORIA Musika
The world of hans zimmer: a new 
dimension operaren bertsio digitala 
proiektatuko dute. Sarrerek 7,5 eta 9 
euro artean balio dute. 
Manuel Lekuona Kultur Etxea, 
19:00etan.

 ABENDUAK 19
LASARTE-ORIA Antzerkia
Arizona lana erakutsiko du Txalo 
Produkzioak-ek. Sarrerek 6 euro 
balio dute. 
Manuel Lekuona Kultur Etxea, 
20:00etan.

 ABENDUAK 20
LASARTE-ORIA Literatura
0 eta 3 urte bitarteko haurrentzat 
pentsatutako ipuin kontaketa saioa. 
Gurasoekin batera parte hartuko 
dute, eta saioa euskaraz, gaztelaniaz 
eta ingelesez izango da. Horrek ere 
haurrak liburuen mundura hurbiltzea 
du helburu, estimulu sentsorialen eta 
lotura afektiboaren bitartez.
Manuel Lekuona Kultur Etxeko 
hitzaldi aretoa, 11:00etan.

